
SEKSYEN KOMUNIKASI KORPORAT, KERAJAAN NEGERI SELANGOR 
ULASAN LAPORAN BERITA 

TAJUK BERITA PIALA FA – PASUKAN TERIMA KEPUTUSAN UNDIAN DENGAN HATI TERBUKA 

TARIKH/MASA 9 JANUARI 2016 / TV1 

NAMA/ALAMAT/ 
TEMPAT SELANGOR 

 
LATAR BELAKANG 
BERITA 

 

     Saingan Piala FA yang akan memulakan kempennya hujung bulan ini 

akan dikenali dengan nama Super Best Power Piala FA 2016. Pusingan 

pertama melibatkan pasukan Liga FAM, seterusnya pasukan utama yang 

layak secara automatik ke pusingan kedua akan memulakan kempen 

pada 19 dan 20 Januari nanti. 

 

     Bakal menggunakan format mirip liga terkemuka dunia, saingan 

Piala FA bakal menyaksikan undian semula akan dilakukan selepas 

tamat pusingan kedua. Justeru, pasukan yang bertanding dilihat lebih 

terbuka untuk merebut gelaran juara musim ini. 

 

     Pada undian yang berlangsung pagi tadi, enam pasukan Liga FAM 

terlebih dahulu beraksi di pusingan pertama hujung bulan ini. Manakala 

lima lagi pasukan bertuah akan diundi terus ke pusingan kedua. Aksi 

pusingan kedua yang melibatkan pasukan Liga Super dan Liga Perdana 

akan berlangsung 19 dan 20 Februari.  

 

     Pasukan pilihan dilihat mudah melepasi halangan pertama dengan 

finalis tahun lalu Kelantan bakal berdepan pemenang UKM FC.  Diikuti 

Piala Liga Super JDT diundi bertemu UiTM FC.  

 

      Dalam pada itu, wakil pasukan yang bertanding berpuas hati 

dengan undian yang dilakukan. Bagi Pengurus Pasukan Selangor, 

Amirudin Saari, undian semula untuk penentuan lawan di pusingan 

ketiga memberikan kelebihan kepada semua pasukan untuk bersaing 

secara kompetetif. 

TINDAKAN / 
MAKLUM BALAS/ 
ULASAN/  
JAWAPAN 

 

YB Amirudin Saari (Pengurus Pasukan Selangor) : 

 

    “Semua pasukan kena bersedia untuk persaingan sebegini, dan ini 

sebenarnya satu test ataupun satu ujian yang bagus kepada pasukan 

dan saya beritahu daripada awal session ini atau tahun ini pasukan 

Selangor berdepan dengan permainan yang lebih banyak dengan 

kelayakan ke FC dan sebagainya.” 

SEKSYEN KOMUNIKASI KORPORAT, KERAJAAN NEGERI SELANGOR 
ULASAN LAPORAN BERITA 

TAJUK BERITA MASALAH BANJIR – PENDUDUK TAGIH JANJI KERAJAAN NEGERI SELANGOR 

TARIKH/MASA 10 JANUARI 2016 / TV3 

NAMA/ALAMAT/ 
TEMPAT SEPANG, SELANGOR 

 
LATAR BELAKANG 
BERITA 

 

     Janji Kerajaan Negeri Selangor untuk membantu penduduk di 

Kampung Chincang, Sepang, pada pilihan raya yang lepas sekadar janji 

kosong. Sehingga kini lebih 250 penduduk mendakwa, masih dibebani 

dengan masalah banjir saban tahun. Malah boleh dikatakan masih 

ketinggalan dari segi kemudahan dan pembangunan. 

 

     Kampung Chincang berdekatan dengan Bandar Enstek terletak di 

kawasan paling rendah dan senang digenangi air. Ujar mereka, sejak 

Kerajaan Negeri Selangor mengambil alih, tiada sebarang pembangunan 

yang dibuat dan diperoleh. Malah resah setiap kali musim hujan tiba, 

kerana lebih 50 keluarga terpaksa berwaspada jika banjir lumpur 

melanda akibat limpahan air lumpur dari sungai yang berdekatan. 

 

     Berikutan banjir juga, jalan kampung kini berlopak dan rosak. Selain 

tiada kemudahan lampu jalan berdekatan dengan perhentian bas, yang 

menyebabkan sering kali berlakunya kemalangan. Penduduk berikutnya 

tidak berpuas hati apabila kemudahan dewan yang dibina terpaksa 

dibiar usang dan tidak mampu dimanfaatkan. 

 

     Pihak Berkuasa Tempatan (PBT) Sepang dalam pada itu diminta 

supaya mengambil langkah segera bagi mengatasi masalah yang 

dihadapi oleh penduduk.  

 

 
TINDAKAN / 
MAKLUM BALAS/ 
ULASAN/  
JAWAPAN 

 

Penduduk : 

 

    “Apa-apa wakil atau parti siapa nak jaga kawasan ini? Selalu bila 

banjir, tiada siapa-siapa parti atau wakil yang masuk kawasan ini. Ada 

yang masuk pun, masuk sekejap tengok sekejap sudah cabut lari. Dia 

orang tak beritahu pun nak buat apa, nak ambil apa-apa tindakan pun 

tak ada. Macam kawasan kita ni kebanyakkan rumah, air masuk 

sekurang-kurangnya 2 kaki ke atas. Ada rumah yang dimasuki sampai 4 

kaki pun ada.” 

 

Penduduk : 

 

    “Macam saya dan mereka yang bekerja kat luar terpaksa mengambil 

cuti yang lama untuk membersih dan mengemaskan rumah. Lepas tu, 

adik-adik saya, mereka punya buku teks semua dah habis basah…laptop 

pun rosak, kita tak tahu nak buat apa. So kita memang berharap boleh 

dapat respon yang baik daripada pihak berkuasa.” 

 

Penduduk : 

 

    “Siapa dia punya wakil kita pun tak tahu….dewan kita sedia ada, 

dewan ini dibina oleh Barisan Nasional tetapi yang jaga kini ialah wakil 

daripada Pakatan Rakyat, kuncinya tidak dibagi. So kita punya barang 

macam speaker, mic semua kita ada tapi semua kita tak dapat 

keluarkan.” 

 

Setiausaha Agung Parti Alternatif Rakyat (PAP) : 

 

    “Kerajaan yang sedia ada sekarang ni merupakan janji yang 

capatilah….sebab mungkin mereka menjanjikan pelbagai perjanjian 

tetapi tidak dikotakan. Masalah pertama, penduduk Kampung Chincang, 

ingin membawa perkara-perkara ini untuk ke jabatan tertentu. Dimana 

jabatan tertentu, walaupun wakil rakyat ke…PBT ke….mereka tidak 

mengendahkan segala urusan dan masalah yang dikemukakan oleh 

penduduk Kampung Chincang. 

 


